
Qarqaba 88, Barruu 3
Adoolessa 2009
_________________________________________________________________________
Jabdummaa Saamu’eel: Ogeessi hawaasummaa fayyaa horii to’annoo dhukkuba kuffisaa/Newcastle ilaalchisee ganda baadiyaaf gargaarsa laata.
_________________________________________________________________________

QOODA-FUDHATTOOTA/Taatota:
Obbo Saamu’eel—Hojjetaa dhuunfaa fayyaa horii (suuqii qoricha horii qaba; horii ni wal’aana).
Haadha manaa—Haadha warraa Obbo Saamu’eel
Obbo Alamuu—Ollaa Obbo Saamu’eeliifi qonnaan bulaa
Obbo Mitikkuu—Qonnaan bulaa
Sablee—Haadha manaa Obboo Mitikkuu
SEENESSAA: 
Itoophiyaa keessatti, maatiiwwan %56 (miliyoona 9.6) lukkuu qabu/horsiisu. Baayyinnii lukkuu maatiiwwan qabanuu garaagara ta’ullee, maatiiwwan %80 lukkuuwwan 20 ykn isa gadi qabu. Dhihootti, lakkoofsi oomishtoota daldalaa lukkuu sadarkaa xiqqoo (sanyiiwwan lukkuu biyya alagaa) 50-500 magaalaafi naannoo magaalaatti horsiisanuu garmalee dabaleera. Sanyiiwwan lukkuu baadiyyaa irra caalaan kan biyya keessaafi haala bilisaan nyaata ofii asiif achi deemuun warra barbaaddatanuudha. Kana jechuun, warreen bilisaan asiifi achi socho’anuufi dhukkuba kuffisaa lukkuuwwan ganda keessa jiranu hunda ajjeessuu danda’uun kan salphaat qabamanuudha. Dhukkubni kuffisaa talaaliin ni ittisama. Kanaafuu, qonnaan bultoonni hedduun maaliif lukkuuwwan isaaniif talaallii hinbitanu? Kana baruuf, nu waliin turaa.

Saamu’eel hojjetaa fayyaa horii dhuunfaan hojjetuufi lukkuuwwan killee sanyii biyya alagaa 100fi CobbSaso 100 qabuudha.
FX: 
SAGALEE SIBILA WAA MADOOSHAA XIQQOON DHAA’AA JIRUU
hAADHA MANAA: 
Saamu’eel, abbaa manaakoo, maaliif sa’a baayyee dhiye kanatti doqdoqqee suphita? Eega dhiye booda eessa deemuu barbaadda?
SaAmu’eEl: 
Haadha manaakoo … Har’a essayyuu hindeemu. Boriifin qophaa’aa jira. Beektaa, ganni dhiyaataa jira.
hAADHA MANAA: 
(afajoon) Horii dhukkubsataa kan biraatu jiran se’e. Waan hojjetaa fayyaa horii taateef, yeroo hunda asiifi achi deemta.
SaAmu’eEl: 
Hojjetaa fayyaa horii jechuun kana jechuudha. Isaan jireenya keenya jiraanna miti, haadha manaakoo?
hAADHA MANAA: 
Beeka. Haata’u malee, namoonni yeroo boqonnaa muraasa siif kennuu qabu. Yeroo hunda siif bilbilu. Walakkeessa alkaaniitti! As kottu, saawwan koo kana godhan, lukkuuwwan koo rakkoo akkasii qabu…Yeroo boqottu hinqabdu.
SaAmu’eEl:
            Kanaafuu, anaaf hanga sana yaaddaa?
hAADHA MANAA: 
Eeyyee, jaalleekoo. (LAMAANUU NI KOFLU.) 
hAADHA MANAA:
Garuu, Saamu’eel, waa’ee dhiyaachuu gannaa waan ta’e sii jedhu dhaga’eeraa? Qunnamtiin dhiyaachuu gannaafi bor deemuu kee gidduu jiru maali?
SaAmu’eEl: 
Beektaa, ganni waqtii roobaati. Haata’u malee, qonnaan bultoonni hedduuniifi oomishtoonni sadarkaa xiqqoo lukkuuwwan waqtii bonaa baayinaan walhoran waqtii gannaatti sababa dhibee kuffisaanNewcastlen akka dhabanu beektaa?
hAADHA MANAA:
Eeyyee beeka. Dabalataan, sababii talaalii jalqabbii gannaan dura kennameen akkamitti akka lukkuuwwan keenya fayyaa taa’anis nanyaaddadha.
SaAmu’eEl: 
Sirriidha, lukkuuwwan keenya irra deebiin talaaluufis yeroo sirriidha-osoo dhibeen kuffisaa/Newcastle hindhufin dura. Eega talaalii kennineef hanga ji’a sadii ta’uufi.
HAADHA MANAA:
            Tole. Kanaafuu, lukkuuwwan keenyaaf talaalii  

                                                            bituu barbaaddaa? 

SAAMUEEL:  
Lakkii! Lukkuuwwan keenya qofaafi osoo hinta’in lukkuuwwan kan   qonnaan bultoota kaaniifis.
HAADHA MANAA:
(ADDAAN KUTTIIN) Qonnaan bultoonni akka nu qarshii argachuuf kana goonetti fudhachuu nimalu.   
SAAMU’EEL: 
Sana sirriittin beeka, haadha manaakoo…
HAADHA MANAA:
Yoo sana beekte, maaliif lukkuuwwan keenya qofaaf talaalii hinbitne?
SAAMU’EEL: 
Eeyyee nan dandaa’a, garuu beektaa…
HAADHA MANAA:
(ADDAAN KUTUUN) Beektaa? Kana caalaa nanmorkin. Yammuu bor deemtu, lukkuuwwan keenya 200f talaalii biti. Sanuma!
SAAMU’EEL: 
Beektaa, lukkuuwwan 200f kan ta’u (xarmusiin) talaalii hinjiru. Talaalichi lukkuuwwan 300f qarshii 105n gurgurama ykn lukkuuwwan 1000f qarshii 350n gurgurama. Kanaafuu.
HAADHA MANAA:
(ADDAAN KUTUUN) Kanaafuu maali? Isa lukkuuwwan 300f ta’u biti; lukkuuwwan keenya 200f fayyadamnee isa hafe ni gatna.
SAAMU’EEL: 
Garuu qarshii dhabna. Kana jechuun lukkuuwwan keenya tokkoon tokkooniif saantima 0.35n osoo hinta’in qarshii 1n talaalii kenninaaf jechuudha. Qarshii dhabna.
HAADHA MANAA:
Kanaafuu, kana kan hojjettu qarshii argachuuf inni  jedhu dhugaadhaa?
SAAMU’EEL: 
Lakkii. Qarshii qofaa argachuuf osoo hinta’in ogummaa koon hawaasa koo tajaajiluuf.
HAADHA MANAA:
Nu maaliif? Isaan ofii talaaluu qabu.
SAAMU’EEL: 
Beektaa, akka qoricha kan biraa, qonnaan bultoonni talaalicha suuqiiwwan qoricha horii gandaatti hinargatanu. Dabalataanis, qonnaan bultoonni lukkuuwwan 20 qabanu cuuciiwwan tokkoon tokkoon isaaniif qarshii 5 kaffalu. Kanaafuu, nu caalaa qarshii baayyee dhabu. Kanarraan kan ka’e, gargaaruun qaba.

Haadha manaakoo, sababa ani akka hojjetaa fayyaa horii ta’ee hojjedhu waan na kakkaase yaaddadhu. Qarshii hedduu argachuu osoo hinta’in, rakkoowwan fayyaa horii ganda kanaa dhaabuuf hinturree? Abjuun keenya ganda keenya dhibeewwan horiifi rakkoowwan ittisamuu dandaa’anu irraa baraaruuf yaadnee miti?
HAADHA MANAA:
Eeyyee, nan yaaddadha. Sanaafis karoora kee irratti hundaa’uun akka hojjetuun siif eyyama.
SAAMU’EEL:
Amma kan haasa’aa jiru haadha manaa kooti. (LAMAANUU NI KOFLU) 
FX: 
CE’UMSA KUTAA TOKKORRAA ISA ITTI AANUTTI. MUUZIQAA QALINAAN TAPHATA.
SEENESSAA:
Saamu’eel akka cuuciiwwan isaa talaaluun eegumsa gochuufii danda’u sirriitti beeka. Kana malees, yammuu qonnaan bultoonni lukkuuwwan muraasaaf talaalii xarmusii tokko bitanu kiisaaraadha jedhanii akka yaadanus ni beeka. Kanaafuu, baasii talaalii qonnaan bultootaa hirisuuf carraaqii godha. Lukkuuwwan kee talaaluu ilaalchisee ollaa kee himaachisuu yaaltee beektaa? Cimaadha! Qarshii xiqqoon ganda guutuu hirmaachisuu yaalii gochuu’oo? Dhukkuba kuffisaa/Newcastle ittisuuf hawaasa guutuu hirmaachisuuf yaalii gootteettaa?
FX: 
Olkaa’insa muuziqaafi ACHII SAGALEEN isaa gadi bu’uu. 

SEENESSAA:
Ji’oota sadii eega Saamu’eel lukkuuwwaniif talaalii kenne keessatti, oduun dhukkuba kuffisaa/Newcastle hinjiru, gandawwan lukkuuwwan isaanii hintalaale dabalatee. Jiraattoonni akka inni lukkuuwwan isaaniif amma talaalii kennuuf ni eyyamuufii? Namoonni walgahii qoroo/dursaa gandaatiin waamame irratti argaman maaliif akka walgahichi waamame dhaga’uuf eegaa jiru.
FX: 
NAMOOTA HEDDUU BAKKA WALGAHII DURSAAN/QOROON WAAMAMETTI 

DURSAA GANDAA: 
Jamaa. Mee, wal hadhaggeeffannu. Mee, callisaa.

Alamuu: 
(MACHAA’EERA. MAAYKIRAAFOONIIN ALA BAKKA WALGAHIITTI DHIYAACHAA, ADEEMAA SUUTA NI SIRBA, NI SHUBBISA.) Biiraa burcuqqoo guutuu na kenni!
FX: 
NAMOONNI NI KOFLU  

HAADHA MANAA:
(HASAASUUN) Ollaan keenya Alamuun nu qaanessa. Yeroo hunda dhugaatii dhuga. Amma yoomiitti haadha manaasaa qaannessa?
SAblEe: 
Eeyyee, ollaan kee yeroo hunda ni dhuga. Garuu, karaa biraatiin Alamuun hojjetaa cimaadha. Osoo dhugaatii dhuguu hanqise, ni sooromaa ture.
HAADHA MANAA:
Sirrii jette.
DURSAA GANDAA:
Obbo Alamuu! Obbo Alamuu!

ALAMUU:
Gooftaa! 

DURSAA GANDAA:
Wal hadhaggeeffannu jechaan jira!
ALAMUU:
(SUUTA) Ollaa koo obbo Saamu’eel cinaan taa’a. Garuu, maaliif akka nu waamtan nutti himaa…Manatti galuu barbaadna. Dhimmoota kan biraa hojjennu qabna. Dhugaa jirra.
FX: 
NAMOONNI MURAASNI NI KOFLU. Namoonni muraasni ALAMUU deggeruun, WARRI KAAN AMMOO ISA MORMUUN ni gungumu
DURSAA GANDAA:
Alamuu! Challisi. Walgahii koo irratti yoo hinadabanne kaffaluu qabda.
ALAMUU:
Dhiifama, gooftaa. Dhiifama, gooftaa.
DURSAA GANDAA:
(MIIRA MILKAA’INAAN AFUURA FUDHACHUUN MATA-DUREE JIJJIIRA) Walgahiin kun kan waamame hojjetaa fayyaa horii keenyaan, ilma keenya, namicha karaa tajaajila gaariin horiiwwan keenya fayyisuun. Mee obbo Saamu’eel haasimannu.
namoota: 
(WEEDDISAAAFI FOORICAA) Saamu’eel! Saamu’eel!
SAAMU’EEL:
(OSOO NAMOONNI SAGALEE DHAGEESISAA JIRANU HAASAWA) Galatoomaa, gooftaa, kabaja sanaaf.
OBBO AlAmuU: 
Kallattiin gara qabxiitti deemi; kana caalaa nun tursin.
SAbleE: 
(SAGALEE ISHEE BAAYYEE OLKAASUUN) Callisaa! Callisaa! (CALLISA GUUTUMMAA) Mee waan hojjetaan keenya fayyaa horii waan fide haa dhaggeeffannu (CHALLISA).
SAAMU’EEL:
(QOONQOO ISAA HAASA’UUF QOPHEESSAA) Akkuma beektanu, waggaa darbe, warreen talaalii kennitan malee, hedduun keessan cuuciiwwan keessan dhibee kuffisaan dhabdaniittu.  Aniifi namoonni muraasni kan biraa eega lukkuuwwan talaalle ji’a sadii darbeera. Ganni inni hamaan yeroo dhibeen kuffisaa irra deebiin lukkuuwwan keenya faaluu danda’u akka dhiyaachaa jiru ni amanna. Lukkuuwwan keenya talaaluuf yeroon sirriin amma.
HUNDA: 
Eeyyee. 

OBBO ALAMUU:
Maaliif lukkuuwwan keenya talaalla?
SAAMU’EEL:
Obbo Alamuu, talaaliin lukkuuwwan dhukkubicha irraa eeguu qofaaf osoo hinta’in akka dhukkubichi ganda keessatti hintattamsaaneefi hinbaballaneef.
HUNDA: 
Gaarii, gaarii ...

hAADHA MANAA: 
Lukkuuwwan keenya dhukkuba kuffisaa irraa ni eegaa?
SAAMU’EEL:
Maarree.
SABLEE:
Talaalichi lukkuuwwan talaalii hinfudhanne qofaafii?
SAAMU’EEL:
Lakkii, Sablee. Talaaliin lukkuuwwan hintalaalamneefi warreen kanan dura talaalamaniif kennama, kana jechuun, cuuciiwwan warreen altokko talaalaman garuu ji’a sadii ol duratti.
SABLEE:
Yoom lukkuuwwan keenya talaaluuf yaaddani?
SAAMU’EEL:
Mmm … Harri Dilbata, yeroo itti qophooftanu isinii kennuf, obbo Mitikkuu, yoom gochuu qabna jettanii yaaddu? 

OBBO MitIKkuU: 
Guyyaa 10 booda, kanaafuu torban dhufu Kibxata ganama.
SAAMU’EEL:
Hundu waliigalee? Kibxata, torban dhufu!

HUNDA: 
Lakkii. 


SAAMUEL:
Lukkuuwwan keessan Kibxataa, hanga isaani talaalamanutti bilisaan hingadhiisinaa.
HUNDA:
Lakkii.
AlAmUu: 
Amma lukkuu tokkoof hangamtu kaffalama?
SAAMU’EEL:
Irra caalaan keessan lukkuuwwan 20 ykn isaa gadi qabdu. Yoo ofiin talaaltu ta’e, lukkuu tokkoon tokkooniif qarshii 5 kaffaltu; kun osoo baasii geejjibaafi bittaa talaalii hindabalin. Garuu, ani gatii isin kaffaluu dandeessanun godha.
ALAMUU:
(AARIIDHAAN) Meeqa akka ta’e nutti himi.
SAAMU’EEL:
Ummata koo, waan namoonni hedduun ganda kanaa lukkuu qabanuuf, isin tajaajiluuf kaffalticha qarshii 5 irraa gara 1.50 hiriseera. Sun hir’isa %60 ol. Kaffaltiin kun baasii geejjibaa talaalii dhaabbatticha irraa ittiin fiduufi kan ogummaa koo akka dabalatuu yaadadhaa.
FX: 
(hUNDU GAMMADEERA; ni iyyuu) Saamu’eel! Saamu’eel!

ALAMUU:
(MORMII) Sun baayyee hedduudha, sun baayyee hedduudha. 

SAAMU’EEL:
Qarshi 1.50n gatii gadi’aanaadha. Biiraadhaaf meeqa baasta? Kaffaltiin inni bratamaan gandawwan naannoo kan hunduu kanaa ol.
SABLEE:
Maaliif kaffaltii addaa kaffalchiista? Maaliif lukkuuwwan hedduuf qarshii gadi aanaa?
SAAMU’EEL:
Galatoomi, Sablee, gaafii sanaaf. Talaalii qarshii koon bitee baasii sanaa, baasii geejjibaafi baasii ogummaa koo deebisuuf jedhee isinitti hime ni yaadatuu? Yoo lukkuuwwan xiqqoo qofaa jiraatan, qarshiin baase deebisuuf gatii lukkuu tokkoof gaafadhu olkaasuun qaba.  
ALAMUU:
Sobaa jirta. Talaalii isa hafe ol kaa’uun lukkuuwwan biraa hintalaaltuu?
SAAMU’EEL:
Lakkii! Altokkoo xarmusiin banamnaan qabiyyee isaa sa’a lama gidduutti fayyadamuun qaba ykn hojiin ala ta’uun bu’aa dhaba.
ALAMUU:
Manakoo akka hindhufne. 

SAAMU’EEL:
Kana yeroo hundan irra deebiin isinitti hima: xarmusii talaalii qaalii (qarshii hedduu) lukkuu dhibba 300f bitu ykn lukkuuwwan keessan dhabuu dandeessu.
MR. MITIKKUU:
Obbo Alamuun ofumaan bitu waan barbaadu natti fakkaata.
SABLEE:
Si hubanneera. Guyyaa Kibxataa, warra talaalii hinbarbaanne dhiisiin. Nu lukkuuwwan xiqqoo qabna.  Maaliif lukkuuwwan lamaaf qarshii hedduu baasna osoo qarshii 1.50 lakkoofsa kanaaf baasuu dandeenyuu?
SAAMU’EEL:
Kanaafuu, Kibxata, hundi keessanuu.
HUNDA: 
Eeyyee.

ALAMUU:
Saamu’eel hiriyaakoo, akka ati manakoo hindhufne sitti himeera. Yoo dhufte sareen sitti gadhiisa.
DURSAA GANDAA: 
(IYYAA) Gara mana keessaniitti deemuu dandeessu, garuu Kibxata ganama, qarshii 1.5 lukkuu tokkoof yaadadhaa.
HUNDA: 
(MAAYKRAAFOONIIN ALA) Eeyyee.
ALAMUU:
Saamu’eel, Saamu’eel, akka manakoo hindhufne. Irran deebi’a. Manakoo akka hindhufne.
SAAMU’EEL:
Nanqaannessin, obbo Alamuu.  Sana deemaa haasofna. (DURSAA GANDAATTI). Dursaa, galatoomaa. Kibxata ganaman isin arga.
DURSAA GANDAA: 
(MAAYKRAAFOONIIN ALA) Saamu’eel, lukkuuwwan koo akka hin’irranfanne. Walgahiifin bakka biraa deema, garuu maaloo kotu. Waanti hundinu qophaa’ee si’eega. Ilmi koofi harmeensaa si gargaaru.
SAAMU’EEL:
Dursaa, hinyaadda’inaa. Rakkoo hinqabu. (CHALLISA, ACHII ALAMUUTTI). Kanaafuu, Alamuu, ati ollaakoo taa’tee, maaliif yeroo hunda rakkoo natti uumta?
ALAMUU:
Nurraa hatuuf deemtaa?
SAAMU’EEL:
Akkas jettee yaaddaa? Eega dhukkubni kuffisaa jalqabee qonnaan bultoota lukkuuwwan isaanii talaalanu hinagarree?
ALAMUU:
Ji’oota saddeetti darban gandoota ani biiraa dhuguuf deemetti, waan akkasii hinagarre, gandoota jiraatoonni lukkuuwwan isaani talaaluuf siif hineyyamne dabalatee.
SAAMU’EEL:
Amma jarris akkan lukkuwwan isaanii talaalu nagaafataniiru.
ALAMUUU:
(KOFLAA) Ka ka! Hiriyaakoo, jaras hingowoomsitee?
SAAMU’EEL:
Alamuu, maaloo nadhaggeeffadhu. Waan ganni dhiyaachaa jiruuf, yeroon irra caalaa sirriin lukkuuwwan keenya itti talaalu amma.
ALAMUU:
Warra qarshii isaanii waan sirriif fayyadamuu dadhaban gowoomsi. Ana miti.
SAAMU’EEL:
(DALLANAAFI DADHAABAA) Tole! Simalee namni hundu doofaadha. Waliigaleerra. Lukkuuwwan kee talaaluuf gara manakee hindhufu. Naggaatti.
ALAMUU:
(MAAYKIRAAFOONIIN ALA) Maaloo Saamu’eel ollaakoo, hindhufin. 
FX: 
MuUsiQAA. SAGALEE GADI’AANAAN. 

SEENESSAA:
Kibxati ni dhufe. Saamu’eel lukkuuwwan Alamuun ala kan namoota hundaa ni taalale. Namoonni muraasni gandoota ollaatti argamanus akka lukkuwwan isaanii talaalu eyyamaniif, garuu muraasni isaanii ni didan. Jiini tokko osoo waa’een dhukkuba kuffisaa hindhagaa’amin darbe. Kana jechuun namoonni warri lukkuuwwan isaanii hintalaalsine sirrii turan jechuudhaa?
FX: 
                                               Muuziqaa. Suuta CHALLISA AKKA FX SUUTA  

                                                           DABALUUN
FX: 
SAGALEE KORMA LUKKUU GANAMAAN. 

FX: 
BALBALLI GARMALEE RUKUTAMA. 
HAADHA MANA:
(ABBA MANAA RAFIITII IRRAA KAASAA) Saamu’eel! Saamu’eel! Ka’i. Namni ta’e karra dhaa’aa jira.
SAAMU’EEL:
(RAFIITII IRRA KAA’AAFI IYYAA) Eenyuu kan ganamaan? 

ALAMUU:
Ana, ollaakee. Maaloo bani. (SAGALEE LUKKUU DHUKKUBSATTUU.)  
SAAMU’EEL:
Lukkuuwwan kee waliin maal barbaadda?
HAADHA MANAA: 
Saamu’eel. Ka’i. Dhaga’uu hindandeessuu obboleessa kooti (alamuutti) Turi, obboleessoo, dhufaa jira.

FX: 
(BANAMUUFI CUFAMUU BALBALAA).
SAAMU’EEL:
(AARiidhaan) Ganama kanaan lukkuuwwan kee waliin mana kootii maal gochaa jirta? Lukkuuwwan koo faaluu barbaaddaa?
ALAMUU:
Oh, soddaakoo – ilaaluu qofaan akka lukkuuwan koo dhukkubatan bartee?

SAAMU’EEL: 
Ilaaliin: baalleen isaanii dadacha’eera; moormi isaanii naanna’eera; garaa kaasaa margariisa keelloo ta’e qabu. Kun dhukkuba kuffisaadha.
ALAMUU:
Muraasni isaanii du’aniiru. Warri kuniifi warri kaanis du’aa jiru. Maaloo nagargaari. Qoricha kenniif.
SAAMU’EEL:
Maali?

ALAMUU:
Saamu’eel, dhiifama naagodhi, garuu lukkuuwwan koo  

                                                            hundu dhukkubsataniiruu, du’aas jiru.
SAAMU’EEL:
Anis dhiifama, garuu si gargaaruu hindanda’u.
ALAMUU:
(MIIRA DHIIFAMAAN) Maalif obboleesso, maalif?

SAAMU’EEL:
Ganda guutuu duratti akka naqaannessite ni hiraanfattee?
ALAMUU:
(Jilbiifatee kadhachuun) Dhiifama, dhiifama, obboleessoo. ((Yaadannoo gulaalaa: Alamuun Saamu’eel “obboleessoo” jedhee waamaan waan barbaadu argachuuf kabaja gosa hundaa kennuufii yaalaa jira). Obolleettii, na gargaari. Abbaa manaan ke akka dhiifaama naagodhu itti himi. Jilbeeffachuun qabaa?
SAAMU’EEL:
Lakkii! Lakkii! Hinjilbeeffatin. Sigargaaruu hindanda’u.
ALAMUU:
(haala booyicha fakkaatuun) Lakkii? Saamu’eel, obboleessakoo, maaloo nagargaari. Kun invastimantii qofaa ani qabuudha. Nagargaari maaloo.
SAAMU’EEL:
Yammuun ani lukkuuwwan talaalaa ture maalif akkasitti hinyaadduu ture?
ALAMUU:
Waan akkas nagodhe hinbeeku.
SAAMU’EEL:
(Gaddaan koflaA) Dhugaatiin, obbo Alamuu, osoo dhukkubni kuffisaa qoricha qabaatee, sin gargaaraan ture. Garuu qoricha ykn wal’aansa fayyisu hinqabu. Talaalii qofa qaba.




ALAMUU:
Akkas taanaan, maaloo talaalii kenniif.
SAAMU’EEL:
Yeroon isaa darbeera. Lukkuuwwan dhukkubsatan hintalaalu. Sitti himeera, waan ani qabaneessituu/firiijii hinqabneef talaalii umaa ol hinkeenye.
ALAMUU:
Sobaa jirta. Akka ati manaa qabaneessituu hinqabne beekna, garuu…Talaalii lukkuwwan namoota kaaniif kennite akkamitti qabaatterree?
SAAMU’EEL:
Yeroo hunda akkan dursa guyyaa talaaliin namoota waliin beelama qabadhu hinyaadattuu?
ALAMUU:
Lakkii, maaliif?

SAAMU’EEL:
Talaalii guyyaa tokkoo inni itti kennamu dura qabaneessituu haadha manaa obbo Mitikkuu keessan kaa’a. Yammuu talaalii saanduqa qabaneessituu nan ergiffadha waanan cabbii keessa kaa’u.
ALAMUU:
Talaalicha maaliif bakka qabanaa’aa keessa?
SAAMU’EEL:
Yoo talaalicha bakka hoo’u keesse faayidaan ala taa’a. Kanaafii kan nu warreen irraa hafan gatnuuf.
ALAMUU:
Karaa jabaan akkan baradhettin yaada. Doggoggora akkasii gonkumayyuu irra hindeebi’u.
SAAMU’EEL:
Irra deebi’uu hinqabdu.
ALAMUU:
Harraa jalqabee, yeroo hunda lukkuuwwan koo nantalaala waqtii isaatis ykn waqtii isaanii alattis.
SAAMU’EEL:
Sun obboleessa kooti. Lukkuuwwan haaraa bituuf hangam akka baastu yaadimee.
ALAMUU:
Sirrii jette. Lukkuuwwan kan biraa bituuf qarshii baasuufin dirqama.
SAAMU’EEL:
Tole. Amma faayidaa talaalichaa waan barteef, isa abbaa qarshii 240 isa ati lukkuu tokkoof baasuuf jette naakenni. Cuuciiwwan abbaa umrii torban ja’aa sadii sanyii Saasoo tokkoon tokkoon isaaniif qarshii 80n siikenna. (Yaadannoo gulaalaa: Sanyiin kun, Cob Saso, jedhamee kan waamamus, fooniifi killeef baayyee gaariidha. Kana malees, gosawwan lukkuu biyyaa ambaa warra kaan caalaa dandeettii dhukkuba to’achuu fooyya’aa qabu. Tamsaastoonni gosawwan lukkuu faayidaawwan kana qabanu naannoo isaaniitti bakka buusuu ni danda’u). 
ALAMUU:
 Kormaawwan lukkuu diqaalaa kan kee warra gudguddaa waliin walfakkaatuu? 
SAAMU’EEL:
Eeyyee.

ALAMUU:
Waan naa dhiyeessiteef galatoom. Amma qarshii hinqabu. Ooyiruu namaarratti hojji qarshii ittiin argadhu nan hojjedha. Hangan cuuciiwwan sana bitutti biiraa dhuguu nandhaaba.
SAMU’EEL:
(KOFLAA) Ka! Ka! Lukkuuwwan sana irra deebiin hinajjeessin, soddaakoo.
ALAMUU:
(MAAYKRAAFOONIIN ALA) Beeka. Lammee hinajjeesuun. Gara fuulduraaf, ana dabalatee, akka namni kamiyyuu si qaannessu hin’eyyamu, amala kee gaariif akka badhaasaatti.
SaAmu’Eel: 
(KOFLAA) Ka! ka! 

SEENESSAA:
Jabdummaa Saamu’eel, hojjetaa fayyaa horii, dhaggeeffachaa turtan. Yoo lukkuuwwan muraasa qabdan, isiniifi hiriyoon keessan baasii talaalii ittisa dhukkuba kuffisaa/Newcastle qoodachuu akka dandeessanu yaaddadhaa. Qabxiin biraa yaadatamuu qabu talaaliin yeroo hunda bakka qabanaa’aa kaa’aamuu qaba. Eega xarmusiin talaalii baname booda, guy yaa biraa irra deebiin faayidaa irra oolchuu hindandaa’amu. Dhumarratti, dhukkubni kuffisaa/Newcastle qoricha fayyisu hinqabu. Kan isin gochuu dandeessanu osoo lukkuuwwan dhukkubichaan hinqabamin dura talaalii kennuu qofaadha.
Qopheessitoota sagantaa kanaa bakka bu’uun, an Gilaadisan Maakowaadha. Torban dhufu sa’a walfakaataatti irra deebiin wal’ageenyu.
Galata:
Kan gumaate: Gilaadsan Maakowaa, Garee Seenaa (The Story Workshop), Blaantaayer, Maalaawii, Miiltoo tamsaasaa Faarm Reedyoo Intarnaashinaal. 

Kan madaale: Diiliip Bhaandaarii, hakima horii, Heefeer Intarnashinaanal. 

Haala Itoophiyaaf kan walsimisiise Dr. Tasfaayee Alii, Asooshiyeet Piroofeesarii Yuuniivarsiitii Samaraafi abbaa qonnaa, Bishooftuu
Qarshii Canadian International Development Agency (CIDA) irraan argameen sagantaa karaa gargaarsa mootummaa Kaanaadaatiin kan gageessame.
Yaadannoo Tamsaasaaf





Waan bilisaan nyaata salphaatti argamu nyaachuu dandaa’anuuf lukkuuwwan gosa horii haala salphaan horsiisamanuudha/eegamanuudha. Kana jechuun, bilisaan asiif-achi sosso’uun kan jiraachuu dandaa’anuudha. Kana malees, salphaatti walhoru, garuu dhibeewwan gud-guddaa qoricha hinqabneef, dhukkuba kuffisaa/Newcastle (NCD), gumbooroofi Marek’s dabalatee, ni saaxilamu. Kuffisnii dhukkuba bal’inaan argamuufi du’iinsa fidu ta’ee, yeroo uumamu gareewwan lukkuu hunda barbaddeessuu dandaa’a. Yoo qoricha hinqabaannellee, talaaliin ittisaa jira. Haata’u malee, hanqina beekumsaa ykn qaalummaa talaalii irraan kan ka’een, qonnaan bultoon idileen lukkuuwwan isaanii hintalaalanu.





Itoophiyaa keessatti, dhaabbatni National Veterinary Institute, Bishooftuutti argamu, talaalii kuffisaa/NCD dabalatee, talaaliiwwan horii 16 qopheessa. Dhaabbatichi qaruuraa/xarmusii talaalii kuffisaa lukkuuwwan 300 ykn isaa oliifi ta’u qaba. Talaaliin kun bakka hoo’inaa seentiigireedii 20 kaa’aamuu qaba. Yeroo ammaa, talaaliiwwan kuffisaa jijjiirama haala qilleensaan kan hinfaalamne lukkuuwwan baadiyaafi qophaa’aniiru. Talaaliiwwan kun bakka seentiigreedi +4 ta’etti kuufamuu qabu. Kanaafuu, sababiiwwan adda addaa irraan kan ka’e, qonnaan bultoota lukkuu xiqqoo qabanuuf talaalii fayyadamuun bu’a-qabeessa miti. Sababiiwwan kunis, talaaliiwwan waan hedduminaan (lukkuuwwan dhibba hedduun lakkaa’amanuuf) dhiyaatanuuf, suuqiiwwan qoricha horii waan salphaatti hinargamneefi hanqinni geejjibaa talaalii qabaneessituu/firiijii qabuufi bakki kuusaa talaaliin waan hinjireef. Sababiiwwan kun waan qonnaan bultoonni talaalii lukkuu hawaasummaatti fuula isaanii garagalfatanu dirqisiisaan.





Bakka hedduutti, hanqinni ogeessa/dooktarri fayyaa horii jira. Bakka ogeessi kun hinjirretti, hojjetoonni hawaasaa fayyaa horii (para-veterinarians) ykn ogeessitoonni tola-ooltummaafi (veterinary volunteers) hojjetoonni fayyaa horii tajaajila kennu. Lamaanuu tajaajila isaaniifi qarshii salphaa gaafatu. Haata’u malee, uumama talaalii irraan kan ka’e, sagantaa talaalii keessatti ga’een hojjetoota kanaa baayyee xiqqaadha.





Barruun kun tapha/diraamaa xiqqoo barbaachisummaa talaalii dhukkuba kuffisaafi hawaasa kee keessatti faayidaa hojjetaa hawaasaa fayyaa horii agarsiisa. 





Barruu kana keessatti, hojjetaan hawaasaa fayyaa horii jiraatoota baadiyyaa/ganda baadiyyaatti hangi (dose) talaaliin dhukkuba kuffisaa lukkuuwwan baayyee hedduuf, fakkeenyaafi lukkuuwwan 300 ykn isaa oliif qofaa akka jiru itti hima. Biyyoota Afriikaa muraasa keessatti, talaaliiwwan hanga (dose) xiqqoo qabanu bittaan argamuu danda’u. Kana malees, biyyoota Afriikaa kan akka Zaambiyaa, Moozaambiikiifi Gaanaatti, talaaliin qabaneessituu(freezer) keessa hinkaa’amu. Haala biyya kee keessa jiru qoradhu.





Barruu kana karaa lamaan fayyadamuu dandeessa: dhaggeeffatoota keef akka mijaa’utti sirreesuun ykn akka dhibeewwan horii bakka ati jrtutti jiranuuf ta’utti isa kana akka ka’umsaatti/duubbeetti fayyadamuun tapha xiqqoo qopheessuu dandeessa. Barruun kun kan qophaa’e, faayidaa talaalii dhukkuba kuffisaa/Newcastle baadiyyaa ilaalchisee hubannoo qonnaan bultootaa dabaluufi hojjetoota fayyaa horii kakkaasuun sagantaawwan talaalii lukkuu baadiyyaa keessatti ga’ee isaan qabanu fooyyeessuufi.

